
tjaucikel tua tagilj nua sevalitan

ta sivavulung izua qginaljan i ““ kinaveqgacan  lizulizuken sa
nasepadungdung ta ljavek. patje tucu, izua anan a tjagulj 1 zua. sa cinuvugan
a palingulingulj nua qau, ljakua sinupalisi a 1 zua a kadjunangan. saka inika
nanguaq a tja sazuain.

a tjaucikel nua vavulungan, izua tjagulj a kudrakudral izua, manu
mapeteq azua tjagulj sa minequt a caucau a madrusa a kemasi zua. izua a
ugaljay katua vavayan. pai azua uqaljay ti1 saljimelji a ngadan; azua vavayan
ti sa umay aya. qau tiamadju a madrusa matevelj sa puvaljaw. qau pualjak
anga tu tjuruvu aravac. ljakua, a sangasangasan pualjak ta qatjuvi. a
djaljedjalj pualjak ta mavuca, pitjaivililj pualjak ta taitailj a lima, sa pualjak
anan uta taitailj a kula, sa pualjak anan ta neka qulu a caucau uta.

qau kavililj anga, pualjak anga tua nasacaucau a uqaljay kata vavayan a
madrusa, pika ti cudjuyin a uqaljay, paka ti muakai a vavayan.

pai kamegacanga tiamadju, namarepuvaljaw anga uta. sa patagilj anga
maudalj saka metjuruvu a aljak kata marka vuvu.

qau ka vililj anga, metjuruvu anga a caucau 1 qinaljan. sa metjaljikedri

a kaizuanan niamadju, sa neka quman uta niamadju. mavan a sinavaik a

pasaviri a setjavat a sema katipul. qau namasan sevaliyan anga nua
sepiniyumayan zuku. azua zuma anga, nasetjavat a pasanavalj 1 tjavualji,

mavananga tagilj nua senavalj a paiwan aya.

